MUSA

Eg møtte musa på ein sti

ho låg og såg på tåa mi

Men då eg kviskra: Kom deg vekk!

så låg ho stilt på same flekk

Eg møtte musa på ein sti

ho var så mjuk mot huda mi

Eg tok ho med og grov ho ned

og planta kløver: Kvil i fred!

Eit museliv går fort forbi

no veks det gras på grava di

Der dansar nye mus omkring

Og tenkjer på heilt andre ting

For alt som lever blir til mold

og graset dekkjer som eit skjold

så vi kan gløyme det som var

Eit lite liv er det vi har

Så dans med meg i kløvereng

til museflokken sitt refreng:
Kom la oss gløyme det som var

og danse i den tid vi har!

